
Á Mesa do Parlamento 

Carmen Rodríguez Dacosta e Martín Seco García, deputada e deputado 

pertencentes ao Grupo Parlamentario dos Socialistas de Galicia, ao abeiro do 

disposto no artigo 152 do Regulamento da Cámara, presentan ante esa Mesa a 

seguinte pregunta para a súa resposta oral en Comisión 7.ª, Agricultura, 

Alimentación, Gandaría e Montes. 

En marzo de 2021 presentaba este grupo parlamentario unha proposición 

defendida na Comisión 7.ª, Agricultura, Alimentación, Gandaría e Montes 

referida a concentración parcelaria levada a cabo no municipio de Cartelle. 

Sinalábamos na mesma que 28 anos despois de iniciarse a concentración 

parcelaria máis de mil persoas propietarias continúan sen recibir os seus títulos de 

propiedade. 

A concentración parcelaria referida á parroquia de Cartelle iniciouse 

concretamente en 1993 e finalizou entre 2006 e 2007. 

No seu momento foron 1.200 os veciños e veciñas que destinaron as súas fincas a 

esta concentración parcelaria buscando sacar produtividade destas terras, pero o 

proxecto quedou completamente abandonado pola Xunta de Galicia. 

Unha problemática que vén arrastrando durante as últimas dúas décadas a que a 

Consellería de Medio Rural debe dar solución inmediata, e que provoca graves 

problemas aos propietarios e propietarias, ao non dispor de ningunha escritura 

que certifique a titularidade dos terreos, obrigando aos veciños e veciñas que 

teñan que desprazarse ata oficinas agrarias en busca dunha certificación, cada vez 

que precisan solucionar algún problema relativo coas súas parcelas. 

 

E instábamos a Xunta de Galicia, en concreto a Consellería do Medio Rural, a 

que solucionara de forma urxente a problemática que sofren os veciños e veciñas 

do municipio de Cartelle da provincia de Ourense, que a pesares de finalizar a 

concentración parcelaria entre o ano 2006 e 2007, aínda non dispoñen dos títulos 

de propiedade. 

 

A proposta de resolución foi aprobada por todos os grupos políticos presentes no 

arco parlamentario e un ano despois a situación segue a ser a mesma, e por elo a 

deputada e o deputado que asinan formulan as seguintes preguntas para o seu 

debate en Comisión: 

1. Que actuacións realizou a Xuntade Galicia dende marzo de 2021 a 

actualidade en relación cos títulos de propiedade referentes a concentración 

parcelaria de Cartelle? 

2. Que medidas urxentes vai tomar a Conselleria de Medio Rural para que os 

propietarios e propietarias dispoñan dos títulos que certifiquen a súa 

propiedade? 

 

Pazo do Parlamento, 30 de maio do 2022 

 

Asdo.: Carmen Rodríguez Dacosta 

   Martín Seco García 

Deputada e deputado do G.P. dos Socialistas de Galicia 

 

 

 

 

 
Asinado dixitalmente por: 

 
María del Carmen Rodríguez Dacosta  na data 30/05/2022 11:14:43 

 
Martín Seco García  na data 30/05/2022 11:14:52 

